
URA E LE NOSI KA GA AIDS: KE NAKO YA GORE O ETELELE PELE

 Ka la 1 Sedimonthule mo Sekolong sa gaeno, Bua ka Mogare wa HIV le AIDS!

Ngwaga le ngwaga ka la 1 Sedimonthule, di-millione tsa batho lefatshe ka bophara ba dira segopotso sa Letsatsi la AIDS.Letsatsi la AIDS le fatlhosa batho ka Mogare wa HIV le ka AIDS ebile ke tshono ya go tsaya dikgatho mo go thibeleng Mogare wa HIV go tshwaetsa batho mo dikolong.Barutabana le diyuniyone tsa bone ba tsaya karolo e e botlhokwa mo maitekong a:ba na le karolo e e botlhokwa thata e ba tshwanetseng go tsaya karolo mo go yona ya go ruta le go tsweletsa pele boitsanape mo mererong ya go alafa, go tlhokomela le go tshegetsa batho ba ba amilweng ke HIV.

Go tsweletsa pele maikaelelo a Letsatsi la Lefatshe la AIDS ka ngwaga wa 2007,Education Internationa(EI) e rotloetsa barutabana gore ba dirise Sephuthelwana sa Tiragatso eno, le badirammogo ba bone mmogo le bana ka la Mosupulogo wa 1 ka Sedimonthule 2008 mo dikolong,diphapusiborutelo le mo diyuniyoneng tsa  barutabana. Go dirisiwa ‘Ura ele Nosi ka ga AIDS’ jaaka thitokgang ,barutabana mo lefatsheng lotlhe ba tla etella pele barutwana le badirammogo le bone ka go ba ruta ka ga AIDS ba dirisa Tirammogo eno e e botlhofo go dirisiwa eo e agilweng ke EI ka tirisano mmogo le Education Development Centre. Re solofela gore tirammogo eno e tla dirisiwa jaaka kgatho ya ntlha mo mererong e mengwe eo e lebaneng le mogare wa HIV le AIDS.






Tirammogo e leng mo sephuthalwaneng se, e tla go thusa gore o kgone go bua ka tlhamollo ka gore AIDS e kaya eng mo go wena,mo go badirammogo le wena le mo barutwaneng ba gago ebile e agilwe ka tsela eo e leng gore o ka kgona go e bapanya sentle go ya ka ditlhokego tsa batho bao o tla beng o ba ruta.Tirammogo e, e kgona go ka dirisiwa ke batho ka setlhopha se segolo kgotsa se sennye ebile e dirilwe gore e rotloetse batho gore ba kgwe makgwafo fa go buisanwa ka mogare wa HIV le AIDS. Sephuthelwana seno, se na le ditshawantsho tse di bontshang kgang-thito ya ditirammogo, eo e ka kgonang go anegwa mo phapusiburutelong, diphapusi tsa barutabana le dikantoro tsa diyuniyene  tsa barutabana, ngwaga otlhe.

Ka go tsaya karolo mo tirammogong e,wena le barutwana ba gago mmogo le badirammogo ka wena, O bontsha boetapele le bo tsaya karolo mo godireng gore  LETSATSI LA LEFATSHE LA AIDS le atlege
Ura e le nosi gompieno ka ga AIDS, ketelelopele mo go  AIDS ngwaga otlhe!

TIRAGATSO YA‘URA E LE NOSI MO GO AIDS’
Ketelelo pele ya Tiragatso

Mongwe le mongwe a ka etella pele tiragatso e,ka ga Letsatsi la Lefatshe la AIDS a dirisanya mmogo le barutwana, barutabana le maloko mangwe a badiri mo sekolong.Ga o tlhoke go nna moitsanape mo mererong ya mogare wa HIV le AIDS.Kgang kgolo ke gore o kgone go etella pele dipuisano tse di tlhamaletseng, tse di bulegileng, e ke yone kgatho eo e tla fitlhelelang  katlego mo go buisaneng ka ga HIV le AIDS.

Se se botlhokwa ke go dira tikologo eo e leng gore badirammogo ka wena le barutwana gore ba ikutlwe ba phuthulugile gore ba kgone go tshwaela le go neelana ka dikakanyo tsa bone le gore ba kgone go nna le puisano le ba bangwe.Mogare wa HIV le AIDS ke dikgang tse di masisi ka gonne go na le dipuopuo tse e seng tsa nnete,go kgaphelwa thoko le go kgobiwa ke batho go go tsamaisanang le tsona. Gore o dire tikologo e e maleba go seka-seka kgang e, o tshwanetse go dira tse di latelang:

· Etella pele puisano

· Tshwaragana le dipotso tseo e leng gore ga o itse dikarabo tsa tsone

·  Meka -mekana ka boitsanape le dipuo tse di tlhaollang le go kgoba ba bangwe

Go etella pele puisano

Dintlha tsa go go tlhaba botlhale gore o laole puisano e e tlhamatsegang.

· Simolla ka go thala melawana le tsela ya kaelo gore dipuisano e nne tse di gololesegileng mme fela di nne le go aga le go thusa.

· Rotloetsa batsaakarolo go bua, go neela dikakanyo tse di fapafaneng tshono le go kgona go refosanya ka puisano ka maitseo le tlotlo.

Go tshwaragana le dipotso tseo o senang dikarabo tsa tsone 

Go a kgonagala gore o seke wa nna le dikarabo tsa dipotso tsotlhe tseo o tla dibutsiwang.Fa go ntse jalo, o kare “ Ga ke itse karabo mme fela ke tla dira dipatlisiso mme ka boela kwa go wena”. Morago wa botsa moruti wa tsa boitekanelo, mooki kgotsa ngaka mo sekolong,mo kliniking kgotsa ko bookelong e re morago wa boela kwa lekokong la gago ka dikarabo.O ka nna gape wa rotloetsa batsaakarolo gore ba itirele dipatlisiso tsa bone ka ga kgang eo e tla beng go buiwa ka yone ba be gape ba tshware ikatiso enngwe go netefatsa gore dipatlisiso tsa bone di atlegile, di tlile ka dikarabo tse di maleba.Go botlhokwa gore o seka wa neelana ka dikarabo tse di fosagetseng.
Go tshwaragana le dipuo tse di kgobang e bile di tlhaola
Go dira gore go bonale sentle gore go tlhaola le go kgoba ga go a amogeletsega le eseng, simolla tiragatso ya gago ka go dira tse di latelang:

· Go go ope o lebanweng ke go nna le mogare wa HIV kgotsa AIDS

· Gonna le mogare wa HIV le AIDS ga se molato wa ope.

· Batho botlhe ba na le tetla e e lekanang ya go bona tshireletso,kalafo,tlhokomelo le ditirelo tsa tshegetso, ntle le go leba gore a ba na le mogare kgotsa nyaa.

· Botlhe ba na le tetla e e lekanang ya go ithuta le go dira, ntle le go leba gore ba na le mogare kgotsa nyaa.

· Botlhe ba na le karolo e ba tshwanetseng go e tsaya mabapi le mogare wa HIV le AIDS. 

Dikaelo tsa go Dira Tiragatso

Maikaelelo:

· Go rotloetsa batsaakarolo gore ba akanye le go buisana ka mabaka a a amanang le mogare wa HIV le AIDS.

· Go rotletsa batsaakarolo gore ba dire sengwe kgatlhanong le mogare wa HIV le AIDS.

Tiragatso e le lebane bo mang: 

Barutabana le barutwana ba bona (dingwaga di le 13 go ya godimo)

Nako: Ura e le nosi.

Didiriswa:

· Matlhare a gatisitsweng a  Etelela pele o tseye karolo mo go HIV le AIDS, letlhare ka nosi le nne le kgangnyana eo go tla beng go buisanwa ka yone.

· Matlhare le dipene.

· Phoustara ya “Etella pele mo go loeseng AIDS”

  Tatelano ya dintlha tsa go dira tiragatso:
1. Matseno (Metsotso e le meraro)

Bula tirelo ya gago ka go tlhalosetsa batsaakarolo gore 1 Sedimonthole ke Letsatsi Lefatshe la AIDS.O ka simolla ka gore “Eno ke nako eo batho mo lefatsheng lotlhe ba tshwaragang go tsibosana ka ga HIV le AIDS ebile ba bitsana gore ntwa ya go mekamekana le mogare wa HIV le AIDS e gole.Gompieno re tlile go dira tiragatso re le seoposengwe le barutwana,barutabana le badiredi ba dikolo mo lefatsheng ka bophara.”

Arola batsaakarolo ka ditlhopha tsa 4-8 gore gonne le dipuisano mo setlhopheng  ka nosi.

Neelana ka matlhare a “Etella pele kgatlhanong le AIDS”go setlhopha ka nosi.

Tlhopa kgangnyana eo go tla buisanwang ka yone mo setlhopeng ka nosi go tswa mo tse di latelang:
· HIV le AIDS e ama batho lefatshe ka bophara.

· HIV e ka fetelela mo go ba bangwe ka gore o tshware motho yo o nang le HIV ka lebogo, o dirisa  ntlwana boithusetso eo e dirisitsweng ke motho a na le HIV kgotsa maswana le fa ele tshoko ya go kwala.

· Fa o robalana le batho ba ba lebegang ba itekanetse o ka se tsenwe ke mogare wa HIV.

· Fa o ratana le motho a le mongwe fela, o ka se fetelelwe ke mogare wa HIV.

· Basadi ba ba le tshono e kgolo ya go tsenwa ke mogare wa HIV go feta banna fa ba robalana ba sa itshireletsa.

· Basha ba ba robalanang le bagolo ba mo kotsing e kgolo ya go ka fetelelwa ke mogare wa HIV.

· Batho ba ba nang le mogare wa HIV ba matlhomantsi.

· Barutwana ba ba nang le mogare wa HIV ba tshwanetswe go letlelelwa go ya kwa sekolong le barutwana ba bangwe.

· Barutabana ba ba nang le mogare wa HIV ga ba tshwanelwa ke go ruta.

· Fa o bona motho a sotla kgotsa a roga o mongwe gonne a na le mogare wa HIV, ga o a tshwanela go di tsena.

Neelana ka kgangnyana go setlhopha ka nosi gore se sekaseke kgangnyana eo.

2. Setlhopa se sennye sa Dipuisano (metsotso e le 25)

Bolelela ditlhopa gore santlha ba ke go tlhopa mongwe yo o tla nnang mokwaledi wa bone le yo o tla begelang setlhopa se segolo ka dipuisano tse setlhopana sa gagwe se neng se di tshwere.Kopa gore setlhopa ka nosi se kwale kgangnyana ya sone mo letlhareng la go kwalela kwa godimo.

Jaanong kopa gore mongwe le mongwe wa batsaakarolo a tshwaele gore kgangyana e, kaya eng mo go ena.

Setlhopa jaanong se tshwanetse go tshwara puisano eo e tla kgonang go araba dipotso tse tharo tse di latelang:

· Ke dintlha dife tseo botlhe mo setlhopeng ba dumallanang ka tsone mabapi le kgangnyana e?

· Ke dintlha dife, fa e le gore di teng, tseo setlhopa se sa dumallaneng mo go tsona mabapi le kgangnyana e?

· Ke dikgato dife tseo o tshwanetseng go di tsaya mabapi le dintlha tse di tlhageletseng mo puisanong ya setlhopa sa gago?

Mokwaledi o tshwanetse go sosobanya dintlha kgolo ka maikaelelo a go begela setlhopa se segolo ditlha tsa setlhopana sa gagwe.

3. Tiro ya Setlhopha sotlhe (Metsotso e 20)

· Kokoanyetsa botlhe go nna mo setlhopeng se segolo, o be o kopa gore bakwaledi ba ditlhotshwana tse dinnye ba bege ka boripana gore ditlhopa tsa bone di arabile dipotso tsele tse tharo jang.

· Fa nako e go letla, etelela pele puisano ka dintlha tseo go buisanweng ka ga tsone go tswa mo ditlhopeng tse di farologaneng.Fa nako e sa go letle, sosobanya ka bowena dintlha kgolo tse go tshwaetsweng ka tsone.

· Neelana ka dintlha tse di sosobantsweng ka Letsatsi la Lefatshe la AIDS:
· Mogare wa HIV le AIDS ke kgang ya lefatshe lotlhe.Dimilione tsa batho lefatshe ka bophara di tshwaeditswe ke mogare wa HIV.Ebile matjhutitjhuti a amiwa ke bolwetse jo, kantlha ya gore bang ka bone,ditsala, barutwana kgotsa badiri ka bone, ba tshela ka bolwetse jo.

· Mongwe le mongwe o na le tetla ya go rutega, botlhe ba na le tetla ya diterelo tsa boitekanelo le diterelo tsa loago, tetla ya go tshela, go ithuta, le go dira go fitlhela mo matla a bone a ka ba letlelelang go sa kgathaletsege gore ba na le mogare wa HIV kgotsa ga ba na one.Rona rotlhe re ka netefatsa gore ditshwanelo tse di a tlotliwa ka gore re etelele pele mo go tseyeng karolo mo boikuelong kgatlanong le HIV le AIDS.

· Kgangkgolo ya Letsatsi la Lefatshe la AIDS monongwaga,2008,ke ‘Ketelelopele’mme se se lebagane botlhe go tsenyeletsa goromente,baagi, dikolo,malapa le mongwe le mongwe.Gore re kgone go atlega kgatlhanong le HIV le AIDS re tshwanetse go tenefatsa gore thuto le ditirelo di teng, le gore botlhe re tsaya karolo mo go simololeng go tsaya maikarabelo ka ga kgang e.

· Bagolo mmogo le basha ba ka simolola go tsaya dikgato.

4. Phoustara ya “Etelela pele mo go AIDS” (Metsotso e 15)

· Tlhalosetsa batsaakarolo gore go ditsela di le dintsi tseo re ka tsayang kgatho kgatlhanong le AIDS, se re ka se dira ka maemo a rona ka bongwe,maemo a rona jaaka baagi, maemo a rona jaaka lefatshe ka bophara.Phoustara ya “Etelela Pelo mo go AIDS” e re thusa ka dikakanyo tsa dikgato tseo re ka di tsayang. 
· Tlhalosetsa batsaakarolo dikgato ka bongwe ka bongwe:
· Simolola ka lebokoso le le mo gare – “Itshireletse” e rotloetsa batho go nna le maikarabelo ka ga itekanelo ya bone le ka ga kutlwano eo ba nang le yona le bang ka bona.Kgato ya ntlha ke go itshireletsa kgatlhanong le mogare wa HIV,malwetse a a fetelanang a thobalano le go nna mo mmeleng, se o ka se fitlhelela ka gore o seke wa robalana gotlhelele kgotsa o dirise tshireletso fa o robalana.Gopola go tsaya maikatlatlelo ao a dirisiwang lefatshe ka bophara (jaaka go rwala dikausu tsa mabogo) fa o tshwara dilo di tshwana le meedi ya mobele jaaka madi.

· ‘Oketsa go fatlhosa batho’ – e akaretsa mafelo a le mantsi go akaretsa dikolo le baagi.Maikaelelo ke go ruta batho ka ga mogare wa HIV le AIDS go tsenyeletsa go thibela, go oka, go siretsa le go tshegetsa, go tsenya gape go sotla le go tlhaola.O ka oketsa go fatlhosa batho ka go tshwara foramo eo mo go yona go tla buiwang ka dikgang tse di tlhagelelang mo makwalodikgang,o ka laletsa sibui(moitsanape), o ka dira terama, o ka tshwara kgaisano ya diphousetara, o ka nne gape wa kwalela mokwaledimogolo wa lekwalodikgang.

· “Fetola sekolo sa gago kgotsa bodirelo ba gago” se se raya gore o dire gore sekolo sa gago kgotsa kwa o dirang teng go diriwe sengwe ka ga HIV le AIDS se se tsenyeletsa gore o nne mmueledi wa gore gonne le ditirelo tsa boitekanelo le thuto e e feletseng ka ga HIV le AIDS.Rotloetsa sekolo sa gago go lebelela kgang ya go sotla le go tlhaola le gore go tshegetswe barutwana botlhe le barutabana botlhe ba ba tshelang ka mogare o,le ba ba amiwang ke mogare o.Go botlhokwa gore re tshele ka tsela e  e siameng eo e senang go sotla le go tlhaola batho ba ba amilweng kgotsa ba na le mogare o.

· “Tsaya karolo mo boagisaneng ba gaeno”se se tsenyeletsa dilo di le dintsi tseo o ka di dirang go thusa baagi ba mo motseng wa gaeno, jaaka go ithaoupa ko bookelong, go thusa balwetse ba kwa gae, kgotsa gonna mongwe wa setlhopa seo se rutang ka AIDS, go neelana ka tshegetso le go thusa dikhutsana ka tiro-gae ya tsone kgotsa bana ba ba amilweng ke HIV le AIDS.

· ‘Batla gore Lefatshe ka bophara le tseye  dikgato’ke ka ga go ngoka tshegetso ya boradipolotiki, baeteledi pele gore ba tseye karolo mo go thibeleng tshwaetsano ya HIV le AIDS, go oka, go tlhokomela le go neelana ka ditirelo tsa tshegetso le go mekamekana le tshotlo le go tlhaolwa ga batho.O ka tsaya karolo ka go bitsa kopano e kgolo(rally) kgotsa wa kwalela boradipolotiki.

· Fa nako e letla, rotloetsa batsaakarolo go ithaopa go tsaya kgato e e riling. Neelana ka letlhare la go kwalela  gore ba kwale maina a bone le gore ba kwale kgato eo ba ikaelelang go e tsaya.Ba bolelele gore o tlile go kopa gore mo dikgweding di se kae tse di tlang, batle go begela kopano e, gore go tsamaega jang mabapi le dikgato tsa bona.O ka kopa gore barutwana bangwe ba kwale boithaopo jwa bone mo phoustareng pele e anegiwa mo phapusiborutelong.

Pego ya morago ga Tirego

· Dikgwedi morago ga Letsatsi la Lefatshe la AIDS, kopa ba baneng ba ithaopa gore ba bue ka kgatelopele ya bone.

· Nna o tshwaela ka dintlha tsa phoustara ka dinako tse difarologaneng mo gare ga ngwaga go gopotsa barutwana ka ga botlhokwa ba go tsaya kgato le go nna bontlhangwe jwa go thibela mogare wa HIV le AIDS.

letlharetirelo la etelela pele

Ditaelo:
Tlhopa motho yo e tla nnang mokwaledi le mmegedi wa setlhotswana sa lona mo setlhopeng se segolo.

Mongwe le mongwe mo setlhopeng o tshwanetse go tsaya motsotso a tlhalosa gore kgangnyana e e kaya eng mo go ena.

Mongwe le mongwe o tshwanetse go bua ka ga dikarabo tsa gagwe tsa dipotso di le tharo tse di butsitseweng mo letlhareng le.

Leka go sosobanya dintlha kgolo gore mokwaledi a kgone go dikwala ebile a kgone go bega ka tsona mo setlhopeng se segolo.
Dipotso

1. Ke dintlha dife tseo botlhe ba dumallanang ka tsone mabapi le kganyana e e mo letlhareng?
2. Ke dintlha dife, fa di le teng, tseo batsaakarolo ba sa dumallaneng ka tsone mabapi le kgangnyana e e mo letlhareng?

3. Ke dikgato dife tseo o tshwanetseng go ditsaya gore o bue ka dintlha tse di tlhageletseng mo puisanong ya setlhopa sa gago?

dikgangnyana tsa puisano

Elatlhoko: Dikarabo tsa dikgangnyana tse di latelang di dirisiwa jaaka sekai sa go go neela dikakanyo ka dintlha tse di ka sekasekiwang.Wena le batsaakarolo le ka tlaleletsa ka tshedimosetso e nngwe la neelana le a dikai go ya ka dingwaga, maemo a kitso, le go nna le kgatlhego ga setlhopha.

1. HIV LE AIDS e ama batho mo dinageng tsotlhe tsa lefatshe.
Ee.Dimilione  di le masome a mane tsa batho mo dinageng tsa lefatshe ba na le mogare wa HIV.Ka ngwaga wa 2007,batho ba ka nna 2,1 ya dimilione ba bolailwe ke AIDS ebile 2,5 ya dimilione tsa batho ba fitlhetse e le gone ba tshwaetsegang ke HIV ka ngawaga oo
. HIV le AIDS e phatlaladiwa mo dinageng tse tsotlhe,le fa ele gore mo dinageng tse dingwe tshwaetso e kwa godimo go feta tse dingwe.
2. Mogare wa HIV o ka ata ka go dumedisana ka diatla le mongwe o o nang le HIV      kgotsa ka tiriso mmogo ya dintlwana, maswana kgotsa tshoko.(chalk).
Nyaya. HIV e kgona go feteletsana fa meelo ya botho e refosangwa ka ditsela tse di   latelang di le nne:madi,matute a bona,meelo ya sesadi kgotsa mogetlo.

Ditsela tse nne tseo mogare o atang le go feteletsana ka tsone ke tse:

· Go robalana o sa itshireletsa.

· Go dirisa mmogo nalete e e tshwaeditsweng fa o itlhaba ka diretebatsi.

· Fa o neelana ka madi a a tshwaetsegileng kgotsa o dirisa didiriswa tsa kwa kokelong tse di sa ntshiwang mogare.

· Fa mmago lesea a fitisetsa mogare kwa leseeng la gagwe pele ga pelegi kgotsa ka  nako ya pelegi kgotsa fa a le antsha.

‘H’ mo go HIV e emetse Human,Motho se se kaya gore tshwaetsano e fetegela fela ka batho e seng ka diphologolo kgotsa ditshenekegi.

3. Fa o robalana le batho ba lebegang ba itekanetse, o ka se nne le HIV.

Nyaya.Batho ba le bantsi ba ba tshelang ka HIV ba lebega ba itekanetse.Batho ba ba tshwaeditsweng ke HIV ba ka tswa ba sa bonagatse matshwao a tshwaetsego ka dingwaga ngwaga ba sa itse gore ba tshwaetsegile.Lefa ba na le matshwao a a ka beng a ntshitswe ke go tshwaediwa ke HIV, matshwao ao a ka nna a tswa e le a malwetse mangwe ao eleng gore ga a tsamaisane le HIV. Kajalo, o ka se kgone gore o bone ka go lebelela motho fela gore o na le HIV kgotsa ga a na yone.

4.   Fa o utlwana le motho a le mongwe fela,o ka se ke wa tshwaetswa ke HIV.

Nyaya.Go ikaegile mo molekaneng wa gago, gore o ne a dira eng pele ga le  kopana,le gore a o mongwe mo gare ga lona le le babedi o na le motho mongwe yo a robalanang le ene kwa ntle,kgotsa o itlhaba ka diretebatsi.Gore o utlwana le motho a le nosi fela, ga go netefatse gore o sireletsegile.


5.  Basadi ba mo kotsing ya go fetelelwa ke mogare wa HIV go feta banna fa ba robalana ba sa itshireletsa.

             Ee.Se di diriwa ke mabaka a mmalwa jaaka:

Go ya sebopego:Basadi ba na le lefelo le legole leo letlalo la bone le dikologilweng ke mathe mo eleng gore mogare o ka tsena,ebile mogare o montsi thata mo matuteng a bonna gona le mo matuteng a sesadi kajalo o tsena ka bontsi.

· Tsela ya botshelo/Setso: Mo ditsong di le dintsi basadi ga ba letlelelwa go buisana kgotsa go tsaya ditshwetso ka thobalano,go tsenyeletsa go kopa balekane ba bona gore ba dirise methale ya thobalano e e sireletsegileng .
Ntlha e e botlhokwa Fa basadi ba ikantse mo banneng ba bone gore ba ba neele madi a go reka, go nna thata gore ba laole gore ba robalana leng (nako) le gore ba robalana le bo mang.Kajalo ba mo dipharagobeng tsa go nna le HIV.Ka bobedi banna le basadi ba tshwanetswe ke go tsaya maikarabelo mo go tseyeng ditshwetso ka ga thobalano e e sireletsegileng le boimana jo bo sa  ikaelelwang.
6.  Basha ba ba robalanang le balekane ba bagolo mo go bone ba mo kotsing ya go    fetelelwa ke mogare wa HIV

Ee.Balekane ba bagolo go le gantsi ba nnile le balekane ba ba mmalwa pele, ebile go le gantsi ke bona ba ba tsayang ditshwetso mo maratong a bone le balekane ba bannye.Fa molekane o monnye a ikantse mo molekaneng o mogolo mo go ena gore a mo neele dilo tse di jaaka madi a go reka, cell phone kgotsa a mo pagamise mo koloing ka maikaelelo a go robalana le ena,go dira jaana ke go neela gotlhelele ka matla a gago a go gana thobalano le gore o batle gore thobalano ya lona e nne e e sireletsegileng,jaaka go dirisa khondomo,kajalo basha bao ba ipaa mo kotsing ya go tsenwa ke mogare.
 7.   Batho ba ba nang le mogare wa HIV ba matlho mantsi.

Nyaya.Batho ba ba nang le mogare wa HIV ba ka tswa ba o bone ka ditsela tseo e seng tsa thobalano (jaaka go dirisa dinalete tse di nang le mogare).Ebile le fa e le gore ba bone tshwaetsego ka thobalano e e sa sireletsegang,se ga se reye gore ba matlho mantsi.Le fa e le gore gonna matlho mantsi go godisa tshono ya go nna le mogare wa HIV,mogare o ka go tsena ka thobalano e e sa sireletsegang le fa e le gangwe fela.
8.  Barutwana ba ba tshwaeditsweng ke mogare wa HIV ba tshwanetswe go letlelelwa go ya kwa sekolong le barutwana ba bangwe.
Ee.Barutwana botlhe ba na le tetla ya go ithuta.Go tlatsa se,barutwana ba ba nang le mogare wa HIV ga ba tshwanelwa ke go kgaphelwa thoko kgotsa go tlhaolwa gape HIV ga e feteletsane ka kamano ya malatsi otlhe ao e leng gore barutwana ba mo sekolong ka one, e fetelana ka go refosana ka matute a mmele.
9.  Barutabana ba ba nang le HIV ga ba tshwanelwa ke go ruta.

Nyaya.Gonna le mogare wa HIV ga go dire motho ‘maswe’ kgotsa sekai se se bokoa.Jaaka malwetse a le mantsi, fa o nwa mere ya gago sentle, o itlhokometse go siame,barutabana ba le bantsi ba ba nang le HIV ba ka tswelela go dira tiro ya bone ka bothakga.Mongwe le mongwe o na le tetla ya go dira go sa kgathaletsege gore o na le mogare wa HIV kgotsa ga a na one.
10. Fa o bona motho a roga kgotsa a kgarakgatsa yo mongwe ka ntlha ya gore a na le    HIV,go botoka gore o se ka wa ditsena.

Nyaa. Fa o sa bue sepe kgotsa wa dira sengwe,tidimalo ya gago e ka bonala e le go ngoka mosutli le go tshegetsa se a se dirang.Bolelela mosutli yo gore a emise seo a se dira ka gangwe ebile o mo tlhalosetse gore ga se tshwanelo go tlhaola motho kantlha ya maemo a bona a HIV.Kgato ya gago e tla thusa go fokotsa go sotliwa le go tlhaolwa ga batho ba ba nang le mogare wa HIV.
� �HYPERLINK "http://data.unaids.org/pub/EPISlides/2007/2007_epiupdate_en.pdf"�http://data.unaids.org/pub/EPISlides/2007/2007_epiupdate_en.pdf� 

